ՏԵՂԵԿԱՆՔ 
«Գյուտերի իրավական պահպանության բնագավառում միջպետական գաղտնիքների պահպանումը փոխադարձաբար ապահովելու մասին» Համաձայնագրի գործողության դադարեցման նպատակահարմարության վերաբերյալ


«Գյուտերի իրավական պահպանության բնագավառում միջպետական գաղտնիքների պահպանումը փոխադարձաբար ապահովելու մասին» համաձայնագիրը (այսուհետ՝ Համաձայնագիր) ստորագրվել է 1999 թվականի հունիսի 4-ին Մինսկ քաղաքում՝ ելնելով նախկին ԽՍՀՄ-ում ստեղծված գաղտնի գյուտերի իրավական պահպանության անհրաժեշտությունից։ 

Սույն Համաձայնագրի նպատակն է նախատեսել այն գաղտնի գյուտերի գաղտնազերծման կարգը, որոնց համար տրվել են ԽՍՀՄ հեղինակային վկայագրեր կամ ներկայացվել են ԽՍՀՄ հեղինակային վկայագրեր կամ արտոնագրեր ստանալու հայտեր` ԽՍՀՄ արտոնագրային օրենսդրությանը համապատասխան, ինչպես նաև սահմանել գաղտնի գյուտերի (որոնցով ԽՍՀՄ-ում չի ավարտվել գործավարությունը) համար ԽՍՀՄ հեղինակային վկայագիր կամ արտոնագիր ստանալու հայտերով ազգային օրենսդրությամբ նախատեսված գաղտնի գյուտերի պահպանական փաստաթղթեր ստանալու միջնորդություն ներկայացնելու կարգը:

Համաձայնագրի գործողության ամբողջ ընթացքում ԱՊՀ մասնակից պետություններում դրա կատարումը չի իրականացվել։ Ոչ մի հայտ չի ներկայացվել գաղտնի գյուտերի իրավական պահպանման փաստաթղթեր ձեռք բերելու համար, որոնց գործավարությունը ԽՍՀՄ-ում չի ավարտվել, և որոնց պահպանական փաստաթղթի գործողության ժամկետները չեն ավարտվել և, այդ առումով գաղտնի գյուտերի գաղտնազերծման ոչ մի դեպք չի արձանագրվել։  

Հաշվի առնելով վերոգրյալը ՀՀ տնտեսական զարգացման և ներդրումների նախարարությունը նպատակահարմար է գտնում վերոհիշյալ Համաձայնագրի գործողության դադարեցումը:

